
20. august 2021 

UKA 2021/76 

Inatsisartut suleriaasianni § 33 tunngavigalugu matumuuna aalajangiiffigisassatut siunnersuuteqarpunga: 

Inatsisartut isummerfigisassaattut siunnersuut, Naalakkersuisut peqquneqassasut nalunaarusiussasut, 

meeqqat atuarfianni immikkut atuartitsinermi klassini atuartut qassit, meeqqat atuarfianni 

ingerlariaataasinnaasumik inaarutaasumik misilitsinnissamut innersuunneqartarnerannik takutitsisumik. 

(Inatsisartunut ilaasortaq Nivi Olsen, Demokraatit) 

 

Tunngavilersuut 

Ajoraluartumik arlaatigut takuneqarsinnaavoq, immikkut atuartitani klassini atuartut ikippallaat, meeqqat 

atuarfianni ingerlariaataasinnaasumik inaarutaasumik misilitsittartut ikippallaartut. Demokraatit 

isumaqarput, allatut ajornartumik tamanna toraagalimmik sulissutigisariaqaripput, qulakkeerlugulu, ukiut 

tamaasa tamanna pitsaanerulersillugu. 

Tiliup arlaleriarluni ilisimasakippallaarneq isornartorsiortarsimavaa1, Demokraatillu isornartorsiuinernut 

isumaqataapput. Ersarissunik ilisimasaqartariaqarpugut piviusunillu peqartariaqarluta suliniutit 

tunaartalerniassagutsigit qularnaarlugulu, meeqqat amerlanerit meeqqat atuarfianni inaarutaasumik 

misilitsinnermut angusisinnaalernissaat. 

Naalakkersuisut ukiut tamaasa meeqqat qassit meeqqat atuarfianni inaarutaasumik misilitsinnissamut 

peqataatinneqannginneri nalunaarsortarpaat, Naalakkersuisuniillu naliliineq unaavoq, kisitsisit pioreersut 

tunngavigalugit nalunaarusiorneq sapaatip akunneri pingasut suliarineqarsinnaassoq, ersarissumik 

takussutissiisoq, meeqqat qassit immikkut ittumik klassimiittut, meeqqat atuarfianni inaarutaasumik 

misilitsinngitsoortarnersut2. 

Demokraatit isumaqarput, piaarnerpaamik atorluarneqartariaqartoq, kisitsisit qajannaatsut 

pigineqareerneri, kisitsisillu taakku nalilersorlugit aallartillugit, ilisimasaqarnerulerniassagatta, qanoq 

annertutigisumik immikkut atuartitsineq pitsanngorsarneqassanersoq taamaasiornikkullu sorsuutigalugu, 

atuartut taakku amerlanersaasa meeqqat atuarfianni inaarutaasumik misilitsissinnaalernissaat. 

Demokraatit neriuutigaat siunnersuummut Naalakkersuisunit Inatsisartunilu partiinik 

amerlanerussuteqartunit taperserneqarnissartik. 

 

Pisortanut aningaasatigut allaffissornikkullu kingunissai 

Naalakkersuisut § 37-apeqqummut normu 40-2021-imut Naalakkersuisut ima ilisimatitsipput: 

                                                           
1 https://tilioq.gl/kl/inuit-innarluutillit-illersuisoqarfiata-uparuarpaa-atuarfitsialak-pitsaanngilaq/  
2 https://ina.gl/documents/para3637/2021/svar/040_2021_uddannelse_menneskerettigheder_NIOL_akissut.pdf  

https://tilioq.gl/kl/inuit-innarluutillit-illersuisoqarfiata-uparuarpaa-atuarfitsialak-pitsaanngilaq/
https://ina.gl/documents/para3637/2021/svar/040_2021_uddannelse_menneskerettigheder_NIOL_akissut.pdf

“Misissuineq aamma nalunaarusiorneq paasissutissat pig isat malillugit naatsorsuutigineqarpoq sapaatip 

akunnerini pingasuni suliarineqassasut Ae fuldmægtig/konsulentimit, tamannalu naleqarpoq 37.000 kr.-it 

missaannik”. 

Namminersorlutik inuussutissarsiuteqartunut aningaasatigut allaffissornikkullu kingunissai 

Soqanngilaq 

Innuttaasunut aningaasatigut allaffissornikkullu kingunissai 

Soqanngilaq 

 

 

 


